
Forslag til årsmøtet i Vestland Arbeidarparti 2022

1.
Frå: Austevoll Arbeider parti
Tittel:    Oppgradering av digitalt kartverk .

Forslag:  Fylkeskommunen i samarbeid med kommunane set i gang eit arbeid med å rette opp digitale kartverk og set av midlar på eigen budsjettpost til dette arbeidet. 

Grunngjeving:
Det viser seg at kartverket som blir nytta av kommunane , og som også er tilgjengeleg digitalt, kan i mange tilfelle  vere direkte misvisande då mange tomtar og eigedomar har fiktive grenser  som ikkje stemmer med dei reelle eigedomsgrensene. Utfordringar i samanheng med dette kan kome  når eigedomar skal arvast, seljast, utbyggast, at rett eigar få nabovarsel når noko blir om søkt på naboeigedomar , osv.
Kommunar har begynt å setje fram krav om klargjering av eigedomsgrenser før ein får godkjent byggesøknad. Dette medfører ein del frustrasjon og  ikkje minst ekstra kostnader for eigarar, sjølv om dei har papir på ,og kan dokumentere dei rette grensene .
Det er eit rimeleg krav  at myndigheitene, dvs. kommune ,fylke og kartverket tar kostnad ved å oppgradere  karta i dei områda der det er mange tomtar som har fiktive grenser i kartverket. 

Tittel:    Arbeiderpartiet, som eit sosialdemokratisk parti, må gå i front for å løyse straumkrisa som har oppstått i Norge.                                                                                                                                                                       
Forslag: Regulering av energimarknaden / fastsetting av straumprisar i Norge må igjen kome under norsk kontroll. Energikommisjonen som blir oppretta må få eit klart mandat til å leggje avgrensingar på eksport av straum frå vasskraft,  og prisar må bli fastsett av offentleg eigde selskap. 


Grunngjeving: Det marknadsliberalistiske systemet i Europa som i dag også regulerer prisen i Norge, kan  framover øydelegge grunnlaget både  næringslivet og privat hushald. Dagens marknadsbaserte system der straum blir selt til høgstbydande på europeisk basis vil drive opp prisane, og tappe norske vassmagasin 
Med den energisituasjonen vi ser i Europa i dag, vil ein marknadsstyrt  straumpris truleg ha store variasjonar og i snitt bli vesentleg dyrare enn tidlegare. I Norge blir energibehovet i det alt vesentlege dekka av straum i motsetning til Europa, som også i stor grad har gass leveransar til hushald og næringsliv. Norge er i dag meir enn sjølvforsynt med fornybar straum frå vasskraft. Og det må snarast leggjast til rette for ei  oppgradering av gamle kraftverk og ei skånsam utbygging i flaumutsette vassdrag . Norske  husstandar og næringsliv vil på mellomlang sikt ha behov for denne krafta, men straum utanom eige forbruk må kunne eksporterast. Arbeiderpartiet, som et sosialdemokratisk parti, bør her ta leiinga. Norge har det beste utgangspunktet med lav- kost fornybar vasskraft, men er den største taparen med høg europeisk straumpris og utan alternative energikjelder som elles i Europa. 

3.
Tittel:  Ap som eit tydeleg distriktsparti i samferdsel saker

Forslag: 
Innføre nattferje til Austevoll.
Auke frekvens og utvide opningstidene på ferjesambanda både i nord og sør. 
Grunngjeving: 
Austevoll  er eit øysamfunn utan fastlandssamband med stor næringsaktivitet, og tilbyr mange arbeidsplassar både til innbyggjarar og pendlarar frå nabokommunane. Det er stor trafikk på ferjesamband i både nord og sør, og det trengst difor høg frekvens på avgangar. Utvida opningstid og nattavgang er også naudsynt. Det er stor trafikk til og frå Austevoll  av store trailerar som skal transportera  fersk fisk ut på kontinentet på kortast mogleg tid.    Fylkesvegane i kommunen er mange stader i dårleg stand og så smale at berre ein bil kan passere.  Det hindrar fri passasje både for skulebussar og tungtransport og utgjer ei fare for skuleborn og andre mjuke trafikantar. 
Det vil vere ein stor fordel om ein del av denne transporten kunne  gå på natt og på tidspunkt der trafikken elles  er liten.
Samfunn som Austevoll utan fastlandsamband har i realiteten nattestengt riksveg kvar dag. Det trengs fleire avgangar seinare på kvelden i sør, og eit nattferjetilbod i nord. 












[image: ]


Frå: Austevoll Arbeidarparti

Tittel:  Rimelegare reisekostnader i distrikta

Forslag:
Prinsippet om gratisferje for øysamfunn utan fastlandssamband må også gjelde for Austevoll

Grunngjeving:  Austevoll arbeider parti er godt nøgd med at det blir innført lågare pris for å reise med ferje. Dersom det skal innførast gratisferje til øysamfunn utan fastlandsamband, meiner vi det ikkje kan gjerast forskjell på små og noko større samband. 
Med miljøvennlege ferjer og stadig aukane elbilpark, vil ferjetransport vere eit godt miljøvenleg samferdselstilbod og eit godt alternativ til brubygging som både er kostnadskrevjande og utgjer eit større inngrep i naturen. Det er på denne bakgrunn rimeleg å rekna ferjestrekningar som ein del av vegnettet og kostnader på desse strekka må kunna samanliknast med kostnader på  landfaste vegstrekningar. 

Tittel : Elektrifisering av offshore installasjonar

Forslag:  Vestland Ap vil stanse planlegging av elektrifisering frå land til offshore installasjonar på norsk sokkel. 

Grunngjeving:  Det er fleire grunnar til at planane med elektrifisering av offshore plattformer frå land, basert på fornybar straum , bør skrinleggjast. Energiforbruket på plattformene i dag kjem  frå gassturbinar drive i all hovudsak av eigeprodusert gass. Systema er designa for  levetida til plattformene, og desse plattformene, installert frå 70 talet og utover, vil bli stengt ned i tur og orden dei neste 10 til 30 åra. 
Kostnadene grunna elektrifiseringa må i all hovudsak berast av det offentlege. Gassen som blir spart på plattformene skal sendast  til kontinentet og går inn i energisystemet der. Gevinsten er vanskeleg å sjå  Det er ein kostnad med å trykke gassen gjennom røyrleidning til Europa, sjølv om ein kanskje får ein marginal gevinst med betre forbrenning i nyare anlegg.  Forbrenning av gassen i Europa i staden for på plattformene på norsk sokkel, kan ikkje forsvarast. Det blir avgitt CO2 til same atmosfære anten forbrenninga er i Europa eller på plattformene.   Elektrifisering av sokkelen vil påføre det offentleg store kostnader, og verdifull fornybar energi vil bli sendt offshore til ingen nytte. Vi  veit at det er store planar for næringsetablering på Vestlandet innanfor det grøne skiftet , ein industri som vil trenge mykje fornybar energi. 

[bookmark: _Hlk62380495]Tittel : Insentiv for eigenprodusert straum og energi sparing i hushald og næringsverksemd. Bruk Husbanken til ENØK lån

 

Forslag:   Bruke insentiv som  gjer det attraktivt å gjennomføre ENØK tiltak både privat og i næringsliv. Ut over det ENOVA tilbyr i tilskott for ENØK tiltak, må Husbanken lettvint kunne brukast til finansiering av slik investering, med lavest mogeleg rente og lang nedbetalingstid for å få ned storleiken på avdrag, og der avdraget blir betalt over straumrekninga. 

Grunngjeving: Teknologien utviklar seg raskt for småskala eigenprodusert straum. Dette gjelder også for isolasjon av bygningar, tettare vinduer etc. Solcellepanel er i rivande utvikling. Energiproduksjon frå jordvarme, varmepumper, vasskraft frå bekkar, avfall, reintbrennande vedomnar etc. samt energisparetiltak har et vesentleg potensiale. Her må myndigheitene kome med betre insentiv og tilskot for å raskare fremja ei positiv utvikling. Frå pressen kan vi lese at dagens tilskot gjennom ENOVA i liten grad fungerer. Huseigar foreininga påpeker at husstandar får vesentleg mindre tilbake i tilskot enn det som totalt er betalt inn gjennom påslag på straumrekninga til dette formålet. For å få fortgang i investeringar som får ned straumbruken må det være ordningar som gjer det mogeleg å gjennomføre desse. Det er mange som gjerne vil vere med på dette, men som ikkje ser seg råd. Då må fellesskapet gjennom Husbanken, hjelpe til slik at ein ikkje treng å ta opp lån med urimeleg kort nedbetalingstid og høg rente. 

